
АННОТАЦИЯ
[bookmark: _GoBack]Бұл мақалада білім берудегі цифрлық сторителлинг технологиясының іске асырудың ерекшеліктері, цифрлық сторителлинг жасауға арналған онлайн платформалар талданып, орта мектеп информатика сабағының тақырыбы үшін цифрлық сторителлинг жасау жолдары қарастырылды.


Ақпараттық технологиялардың қарқынды дамуына байланысты қазіргі адамзаттың және жалпы қоғамның өмірі мен қызметі өзгереді. Төртінші өнеркәсіптік революция қоғамның сөзсіз технологиялануына алып келеді, бұл қоғамның даму қарқынын түсінуді, цифрландырудың көпжақты факторлары мен салдарын зерделеуді ғана емес, сонымен бірге қалыптасқан білім беру жүйесін өзгертуді талап етеді [1].
Дәстүрлі білім беру үдерісіндегі өзгерістер цифрлық ортада өскен жаңа буынды оқытуға қолайлы форматтар мен технологияларды іздеуді және біріктіруді қамтиды. Жалпы оқытудың тиімділігі осы буынды оқытуда қандай технологиялардың қолданылатындығына, немесе ақпаратты қабылдайтын және үлгеретіндігіне және олардың уақыт сұраныстарына жауап беретіндігіне байланысты.
Білім беру парадигмасында өзгерістер орын алады, бұл классикалық білім беру тұжырымдамасынан өмір бойы үздіксіз білім алуға көшуде көрінеді (lifelong learning). Заманауи білім беру парадигмасының қалыптасуы дәстүрлі білімнің инновациямен өзара әрекеттесуі арқылы жүреді: дәстүрлі тәсіл жеке тұлғаның абстрактілі – теориялық білімін жүзеге асыруға мүмкіндік береді, ал инновациялық – оның шығармашылық қабілеттері мен танымдық қызығушылықтарын жүзеге асыруға мүмкіндік береді.
Электрондық білім беру орталарында жұмыс істеуді және қашықтықтан оқыту технологияларын қолдануды көздейтін аралас оқытуға (blended learning) көшу өзекті үрдіске айналуда. Мұндай оқыту «онлайн курстарды, қашықтықтан оқыту жүйелерін, әлеуметтік желілер мен веб 2.0 сервистерін жаппай пайдалану арқылы білім алушылардың өзіндік жұмысын ұйымдастыруды, сабақтардың жекелеген түрлерін виртуалды электрондық ортаға ішінара көшіруді, ондағы жобалау қызметін ұйымдастыруды» жүзеге асырады.
Аралас оқыту, педагогикалық дизайн технологиялары, төңкерілген сынып, онлайн бағалау, мультимедиа және т.б. сияқты озық білім беру технологиялары дәстүрлі білім беру процесін қайта құруды жеделдетеді. Олардан басқа жаппай ашық онлайн курстар, мобильді және бұлтты технологиялар, оқытуды геймификациялау, тренажерлер мен  интерактивті мазмұн(контент) белсенді дамып келеді.
Сторителлинг технологиясы әдіс ретінде алғаш рет Armstrong International ірі халықаралық компаниясының басшысы Дэвид Армстронг тарапынан сынақтан өткізілді. Дэвид Армстронг өзінің «Тарих арқылы басқару» кітабында сторителлинг тұжырымдамасын әзірледі және кейіннен технологияның тиімділігін сипаттады. Кітапта қызметкерлерді қызықтыруға, оларды экспрессивтілігімен баурап алуға, жұмысты жеке тәжірибе арқылы өткізуге, жаңа білімді сыйымды, қызықты түрде алуға көмектесетін «әңгіме арқыл оқыту» әдісі яғни сторителлинг технологиясы сипатталған [2].
Веб нұсқада алғаш жасалған цифрлық сторителлингтердің бірі Submarine Channel - бұл жаңашыл тәсілдермен айтылған оқиғаларға қызығушылық танытатын барлық адамдарға арналған платформасында жарияланған ( https://submarinechannel.com/top5/top-5-snowfall-style-stories/). 
Бұл платформада виртуальды нақтылық, интерактивтілік, анимациялық комикстер, жасаушылар, эсселер және т.б. қамтылған (сурет 1).  Интерактивті 2012 жылы "TheNewYorkTimes" редакциясы жасаған "Snow Fall" оқиғасы цифрлық сторителлингтегі серпіліс болды.
"Snow Fall" – Вашингтон маңындағы Каскад тауларында қар көшкініне түскен 16 шаңғышы мен сноубордшы туралы әңгіме. Бұл жобада қолданылған фотосуреттер, бейнелер және интерактивті графика нақты өмірге виртуальды эффектпен енуге мүмкіндік береді. Экранда боранның дауысы, қаланың 3D моделі көрнекілікпен үйлесім тапқан.

Сурет 1 – Цифрлық сториттеллинг құру элементтері 

Цифрлық сторителлинг - бұл қазіргі заманғы жаңа технология, технологияны дамытудың құралы болып табылады. Білім беруде цифрлық стортиеллинг әртүрлі цифрлық құрылғылардың көмегімен (электрондық проектор, компьютер, планшет, смартфон) жүзеге асырылады және бұл құрылғылар оқиғалардың әсерін күшейтуге мүмкіндік береді.
Цифрлық сторителлинг білім беру технологиясы ретінде оны оқытудың басқа құралдары мен әдістерінен сапалы ажырататын бірқатар артықшылықтарға ие:
- қажетті практикалық дағдыларды игеру жылдамдығын қысқарту, жалпы оқытудың тиімділігін арттыру;
- теориялық және практикалық оқытудың максималды жақындасуы;
- түрлі салаларда оқыту технологиясын іске асыру мүмкіндігінің қызметі;
- сөйлеуді құрылымдау, өз ойын дұрыс білдіру дағдыларын дамыту;
- логикалық ойлауды дамыту үшін жағдай жасау; 
- нәтижелі қарым-қатынас пен топтық өзара іс-қимылды іске асыру;
- білім алушылардың белсенділігі мен уәждемесін арттыру, шығармашылық және кәсіби әлеуетін іске асыру;
- оқытуды жекелендіру мүмкіндігі; мазмұнды қалыптастыру кезінде оқу іс-әрекетінің жеке стилін есепке алу.
- контент құру кезінде пайдалы сервистер мен құралдарды игеру процесінде оқытушылар мен білім алушылардың цифрлық құзыреттіліктерін дамыту; медиа сауаттылықты арттыру [3].
Осылайша, цифрлық сторителлингтің негізгі артықшылықтары: көрнекілік, қауіпсіздік, қатысу, фокус, және қатысу әсері. Дәстүрлі сторителлинг құралдары заманауи мультимедиялық технологиялармен (анимациялық компьютерлік графика, аудио, видео және веб-дизайн) біріктіріліп, оқу тиімділігін едәуір арттыруға, қашықтықтан, гибридті персоналды жұмыспен қамту нысандарын дамыту кезеңінде шығындарды азайтуға мүмкіндік береді. 
Цифрлық сторителлинг жобалау тәжірибесін алуға, коммуникация дағдыларын игеруге және заманауи мультимедиялық құралдарды пайдалануға мүмкіндік беретін білім алушылардың жобалау қызметінде маңызды рөл атқарады. Мысалы:  жобаны ұсыну, цифрлық деректі фильмдер, компьютерлік әңгімелер, цифрлық эсселер, интерактивті әңгімелер, электронды естеліктер және т. б. түрінде  берілуі мүмкін [4].
Осылайша, цифрлық сторителлинг технологияларын білім беру технологиясы ретінде қолдану білім алушылардың мотивациясын, өзіндік жұмыс белсенділігін арттыру, коммуникативтік құзыреттіліктерді дамыту, ақпаратты қабылдау мен игеру уақытын жақсарту, білім алушылардың шығармашылық ойлауын дамыту арқылы оқу және тәрбие процесінің тиімділігін арттыруға ықпал етеді.
Білім беруде цифрлық сторителлинг технологиясын қолданудың өзекті контексті қарастырылды. Себебі, цифрлық сторителлинг заманауи білім беру тәжірибесі ретінде қарастырылады. Технологияны қолданудың тиімділігі студенттердің XXI ғасыр құзыреттіліктерін қалыптастыру тұрғысынан бағаланады [5].
Соңғы жылдары білім беру процесіне белсенді интеграцияланған интерактивті цифрлық әдістердің ішінде цифрлық сторителлинг (digital storytelling) технологиясы ерекше назар аударуға лайық [6].
Негізінен, сторителлингті зерттеушілер жарнама, менеджмент, персоналды басқару саласындағы тиімді коммуникативті әдіс ретінде қарастырады.
Қазіргі кезде онлайн режимінде тақырыптық сторителлинг құруға арналған веб платформалардың ұсыныстары айтарлықтай жеткілікті. Мысалы: The Art of Storytelling платформасында сторителлинг туралы көбірек білуге көмектесетін дәрістер бар. Әр сабақтан кейін өткен материалды пысықтауға арналған жаттығу беріледі. Тренингтің соңында дайын оқу контентін пайдаланушыларымен бөлісу мүмкіндігі қамтылған. 
PIC LIST платформасы сізге тікелей орналастыруға болатын сурет пен сөз тіркесімі арқылы сторителлинг жасауға мүмкіндік береді. Суреттерді PICLITS базасынан таңдауға болады. Пән тақырыптары бойынша Freestyle method режимінде контент құрастыруға немесе дайын шаблондарды қолдануға болады. 
Snagit веб-сайтында сторителлинг сюжетін байытуға арналған көптеген құралдар бар: алдын-ала жасалған макеттер, бейне жасау мүмкіндігі, нысандарды жылжымалы ету, мәтін қосу және қаріптерді өзгерту. Жасалған сторителлингті YouTube сайтында пайдаланушылармен бөлісуге болады.
Animoto платформасында бейнелер арқылы сторителлинг жасауға болады. Пайдаланушыларға шаблондар, фотосуреттер қол жетімді, бейнеге дыбыс қою мүмкіндігі бар.
Canva ортасында орта мектеп информатика сабағындағы Python программалау тілі тақырыбына сторителлинг жасау әдісін қарастырайық. Алдымен таңдалған сторителлинг шаблонына сторителлинг тақырыбына сәйкес оқиға мазмұнын ашатын суреттер мен мәтіндерді енгіземіз (2-cурет).

Cурет 2 - Canva ортасында сторителлинг құру

 Платформада сторителлинг жасап болған соң жобаны әлеуметтік желіде бөлісуге және анимациялық сторителингті жүктеп алу мүмкіндігі бар (3-сурет).

Сурет 3 - Canva ортасындағы дайын жобамен бөлісу жолдары

Қорытынды
Қазіргі кезеңде «цифрлық сторителлинг әдісі» үнемі өзгермелі цифрлық ортада жылдам дамуда: заманауи мультимедиялық технологиялар баяндау тәжірибесін контент ұйымдастырудың жаңа форматына айналдырады. Цифрлық сторителлинг заманауи мультимедиялық құралдарды: графика, аудио, бейне және веб-дизайнды қолданып, тартымды әңгіме өнері ретінде қарастырылады.

